
	൭. അദ്ധ്യായം.

(൧) വിവാഹം ആവശ്യം, (൮) ഇന്നവൎക്കു വിവാഹം തുടങ്ങുകയും ഒഴിക്കയും
ചെയ്യാം, (൧൭) താൻ വിളിക്കപ്പെട്ടതിൽ നിലനില്ക്കുക, (൨൫) കന്യമാൎക്കും മറ്റു കല്പന അല്ല ബുദ്ധി ചൊല്ലിയതു.


നിങ്ങൾ എനിക്ക് എഴുതിയവ സംബന്ധിച്ചൊ (ഞാൻ ചൊല്ലുന്നിതു). സ്ത്രീയെ തൊടാതിരിക്ക മനുഷ്യനു നല്ലത് എങ്കിലും പുലയാട്ടുകൾ നിമിത്തം ഓരോരുത്തന്നു തന്റെ ഭാൎയ്യെക്കു പുരുഷൻ കടമുള്ളതിനെ ഒപ്പിക്ക; അപ്രകാരം പുരുഷനു ഭാൎയ്യയും. ഭാൎയ്യയുടെ ശരീരത്തിൽ അവളല്ല; പുരുഷത്രെ അധികരിക്കുന്നു; അപ്രകാരം പുരുഷശരീരത്തിൽ അവനല്ല ഭാൎയ്യ അത്രെ അധികരിക്കുന്നു. തമ്മിൽ തമ്മിൽ ഹാനിപ്പെടുത്തരുതു, പക്ഷെ പ്രാൎത്ഥനെക്ക് ഒഴിവ് ഉണ്ടാവാൻ ഒരു സമയത്തേക്ക് ഒത്തിരുന്നാൽ കൊള്ളാം; എന്നാൽ നിങ്ങളുടെ ചാപല്യം നിമിത്തം സാത്താൻ നിങ്ങളെ പരീക്ഷിക്കാതെ ഇരിപ്പാൻ വീണ്ടും ചേൎന്നിരിപ്പിൻ. ആയ്തു ഞാൻ നിയോഗമായിട്ടല്ല അനുവാദമായത്രെ പറയുന്നു. എല്ലാ മനുഷ്യരും എന്നേപോലെ ആകേണം എന്ന് ഇഛ്ശിക്കുന്നു എങ്കിലും ഒരുവന്ന് ഇപ്രകാരം ഒരുവന്ന് അപ്രകാരം അവനവന്നു താന്താന്റെ കൃപാവരം ദൈവത്തിൽനിന്നുണ്ടു. കെട്ടാത്തവൎക്കും വിധവമാൎക്കും ഞാൻ ചൊല്ലുന്നു: എന്നേപോലെ പാൎത്താൽ അവൎക്കു കൊള്ളാം. ഇന്ദ്രിയ ജയം ഇല്ലാഞ്ഞാൽ അവർ കെട്ടുക താനും അഴലുന്നതിനേക്കാൾ വേൾക്ക തന്നെ നല്ലൂ സത്യം. കെട്ടീട്ടുള്ളവൎക്കൊ ഞാനല്ല; കൎത്താവു തന്നെ ആജ്ഞാപിക്കുന്നിതു: ഭാൎയ്യ പുരുഷനോടു വേർ പിരിയരുതു. (പിരിഞ്ഞു എങ്കിലൊ വേളാതെ നില്ക്ക താൻ ഭൎത്താവോടു നിരന്നു വരിക താൻ വേണ്ടു) പുരുഷൻ ഭാൎയ്യയെ വിടുകയും അരുതു. ശേഷമുള്ളവൎക്കൊ കൎത്താവല്ല ഞാനത്രെ പറയുന്നിതു: ഒരു സഹോദരന്ന് അവിശ്വാസിനിയായ ഭാൎയ്യ ഉണ്ടാകയും അവനോടു കൂട പാൎപ്പാൻ സമ്മതിക്കയും ചെയ്താൽ അവളെ വിടരുതു. അവിശ്വാസിയായ ഭൎത്താവുള്ളൊരു സ്ത്രീയും, ഇവൻ അവളോട് കൂട പാൎപ്പാൻ സമ്മതിക്കുന്നു എങ്കിൽ, ഭൎത്താവിനെ വിടരുതു. കാരണം അവിശ്വാസിയായ ഭൎത്താവ് ഭാൎയ്യയിങ്കൽ വിശുദ്ധീകരിക്കപ്പെട്ടും അവിശ്വാസിനിയായ

